
Micromitos 016: A musica do vento

A min contoumo Manuel Cabaleiro e a el o seu irman, Federico, quen xa o escoitara da nai, e esta da avoa, e asi

quen sabe desde cando se contaba na casa. O caso sucedeu en Cabreiros, no concello de Xermade.

Unha vez pasou polo lugar un cego que andaba pedindo esmola polas portas. Agradecia as doazons

interpretando, coa axuda dun violin, coplas e romances. Un can servialle de guia.

Por enfermidade, por vello ou polo que fose, o cego morreu e os vecifios do lugar para non ter que dar
explicacions & xustiza nin & garda civil acordaron soterralo as caladifias nunha illa que se forma entre duas

canles do rio Trimaz. No burato, canda o corpo, inhumaron o violin.

O prodixio poético veu despois. Manuel di que o seu irman asegura que a stia nai lle dixo que cando un refacho
de vento abana as polas das arbores que medran naquela illa inzada de carballos, salgueiros e bidueiros hai

quen escoita as mesmas melodias que interpretaba o cego cando andaba polas portas pedindo para comer.

Hai que ir ali en dia airado e escoitar, a ver se ¢ certo! O can desapareceu, buscando a vida.

